
МИНИСТЕРСТВО ЗА ЕКОНОМИЈА

Врз основа на член  27 од Законот за метрологијата (,,Службен весник на Република 
Македонија “ бр. 55/02, 84/07, 120/09, 136/11, 6/12, 164/13, 41/14, 192/15, 53/16 и 64/18), 
министерот за економија, донесе

ПРАВИЛНИК ЗА ОПРЕДЕЛУВАЊЕ НА КАТЕГОРИИТЕ И ВИДОВИТЕ МЕРИЛА 
ЗА КОИ Е ЗАДОЛЖИТЕЛНА ВЕРИФИКАЦИЈАТА, ПОСТАПКИТЕ ЗА 

ВЕРИФИКАЦИЈА, РОКОВИТЕ НА ПЕРИОДИЧНАТА ВЕРИФИКАЦИЈА, КАКО И 
КАТЕГОРИИТЕ И ВИДОВИТЕ МЕРИЛА ЗА  КОИ МОЖЕ ДА СЕ ДОБИЕ 

ОВЛАСТУВАЊЕ ЗА ВЕРИФИКАЦИЈА

Член 1
Со овој правилник се пропишуваат категориите и видовите мерила за кои е 

задолжителна верификацијата, постапките за верификација, роковите на периодичната 
верификација, како и категориите и видовите мерила за кои може да се добие овластување 
за верификација.

Член 2
Категориите и видовите мерила, за кои е задолжителна верификацијата, и роковите на 

важноста на верификацијата (период на верификација) на мерилата се дадени во Прилог 1, 
кој е составен дел на овој правилник.

Категориите и  видовите мерила за кои може да се добие  овластување за периодична и 
вонредна верификација се дадени во Прилог 2, кој е составен дел на овој правилник.

Член 3
Временскиот рок на верификацијата, утврден во Прилог 1 на овој правилник почнува 

да тече сметано од денот кога е извршена верификацијата.
Мерилата за периодична верификација  се доставуваат најдоцна 30 дена пред истекот 

на рокот на важноста на верификацијата. 

Член 4
Постапките за верификација се регулирани со Правилникот за начинот и постапката за 

прва, периодична и вонредна верификација на мерилата (,,Службен весник на Република 
Македонија “ бр. 25/07). 

Член 5
Со денот на влегувањето во сила на овој правилник, престанува да важи Правилникот 

за определување на категориите и видовите мерила за кои е задолжителна верификацијата, 
постапките за верификација, роковите на периодичната верификација, како и категориите 
и видовите мерила за кои може да се добие овластување за верификација (,,Службен 
весник на Република Македонија “  бр. 102/07 и 132/13).

Член 6
Овој правилник влегува во сила со денот на објавувањето во „Службен весник на 

Република Северна Македонија“. 

Бр. 25-2483/2
25 мај 2021 година Министер за економија,

Скопје Крешник Бектеши, с.р.

